Татарстан Республикасы Тукай районы 
Түбән Суык-Су гомуми урта белем бирү мәктәбенең 
тәрбия эшләре буенча директор урынбасары 
Нуриева Люция Рафаил кызы

“Соңгы кыңгырау – 2015”
"Хәтерлим мин әле бүгенгедәй” көе уйный. Әниләр балаларын җитәкләп залга керәләр. Кунаклар балаларны басып каршы алалар. Балалар әлеге җырны җырлый-җырлый керәләр.

Алып баручы. Хәерле көн, хөрмәтле кунаклар, укытучылар, кадерле балалар! 9 һәм 11 ел элек менә шушы балаларны, 14 сабыйны, әниләре матур итеп киендереп, кулларына зур бәйләм чәчәкләр тоттырып, бүгенгедәй җитәкләп, беренче сыйныфка алып килделәр. Һәм карагыз, нинди күркәм егетләр һәм кызлар алар бүгенге көндә! Алар янында әниләре кечкенә генә булып калганнар. Бүген безнең балаларыбызның бәйрәмнәре – соңгы кыңгырау! Без аларны чын күңелдән котлап зур уңышлар телик!
(музыка янгырый, әти-әниләр урыннарына барып утыралар)
Котлау өчен сүз Тукай муниципаль районы башлыгы Хаҗиев Васил Гариповичка
Сүзне Тукай муниципаль районы казначейлык департаметы җитәкчесе Гайнутдинова Лариса Накиповнага бирәбез.
Котлау өчен сүз авыл җирлеге башлыгы Сайфетдинов Наис Миргасимовичка бирелә
Сүзне мәктәбебезнең директоры Сафиуллина Венера Валериевнага бирәбез. (фанфары)
(Килгән кунакларга сүз бирү)
1 ук.	Тәүге звонок белем ачкычларын
Балаларның бирә кулына.
Соңгы звонок башлап алып чыга
Һәр яшьлекне тормыш юлына.
2 ук.	Унбер ел буе кыңгыраулар чыңы
Чакыру булды һәрбер дәрескә.
Бүген алар чакыру һәм озату
Алда торган бөек зур эшкә.
Мәктәп еллары!
Нинди гүзәл көннәр!
Тупланганнар аңа барысы да:
Укучының кайгы-шатлыклары,
Яшь кызларның йөрәк сагышы…
Шау-гөр килеп узган кичәләр,
Яшьләрнең шат, шаян җырлары,
Яшь кызларның керсез хыяллары,
Җырлап үткән мәктәп еллары.
Синдә кала, барысы синдә кала
Гүзәл уку, мәктәп еллары.
(җыр: “Кыңгыраулы мәктәп еллары)
Хөрмәтле укытучыларыбыз! Сезгә барчагызга чын күңелдән олы рәхмәтебезне белдерәсебез килә! Сезнең сабырлыгыгыз, тырышлыгыгыз безнең җилбәзәк башларыбызга нинди юл белән булса да белем тупларга омтылуыгыз, безнең өчен хәсрәтләнеп яшәвегез өчен Сезгә мең рәхмәт! (БЕРГӘ)
Рафгать.	Кысып җитәкләдем дә мин әни кулын,
Мәктәп бусагасын атладым…
Шушы адым мөһим булганлыгын
Үсеп җиткәч кенә аңладым…
“Тырыш, укы!” – дип өндәде әни,
“Тырышам,” – дип кемне алдадым???
Үз-үземне алдап йөргәнемне
Үсеп җиткәч кенә аңладым…
Галим булсын, дип, тырышты укытучым,
Әни исә янда атлады.
Бөтен авырлыкны әни күтәргәнен
Үсеп җиткәч кенә аңладым…
Авыр минутлар да җиңел булып калды,
Җил-давылдан әни каплады.
Кеше булыр өчен әни кирәклеген
Үсеп җиткәч кенә аңладым…
Мин күп белдем хәзер, күп аңладым
Әти-әни сүзен тыңлармын…
Ләкин әни булу зур эш икәнлеген
Әти булгач кына аңлармын…
1 ук. Кешенең үз гомерендәге иң зур, иң истәлекле көннәрен иң якын кешеләре белән уртаклашасы килә. Безнең дә бүген яннарыбызда сөекле әниләребез. Дөньяда тагын кем бар микән безнең кайгы-шатлыкларыбызны үзенекеннән дә артык күреп, без диеп янып яшәүче кеше! Кадерле, сөекле әниләребез! Сезне рәнҗеткәннәребез өчен сездән гафу үтенәбез. Бу сүзләрне бик сирәк әйтсәк тә, без сезне бик-бик яратабыз! Рәхмәт сезгә безнең беренче көнебездән башлап безнең сулар һавабыз булуыгыз өчен, без дип йокысыз үткәргән төннәрегез, агарган чәчләрегез, кылган догаларыгыз өчен. Алдагы көннерегездэ безнең өчен горурланып яшәргә язсын сезгә. Без сезнең алдыгызда башыбызны иябез…
(әниләргә кул эшләрен тапшыру)
А.Б. Хөрмәтле әти-әниләр бүген сезнең өчен дә бераз моңсу һәм шатлыклы көн. Сезнең балаларыгызга әйтер теләкләрегез бардыр. Сүзне сезгә бирәбез.
(әти-әниләр сөйли)
Гомеремнең тәүге язларыннан,
Әткәм — әнкәм белән янәшә
Берәү яши һаман күңелемдә,
Үткәннәрдән кайтып эндәшә.
Хәтеремдә курка-курка гына
Сыйныфыма килеп кергәнем.
Хәтеремдә, шулчак беренче кат
Якты йөзен аның күргәнем.
Дәреслекне ачкач аптыравым,
Нәүмизләнеп, каушап калуым.
Хәтеремдә аның әкрен генә
Иңнәремә кулын салуы…
Ул өйрәтте, хәрефләрне теркәп,
Иҗекләрдән сүзләр язарга.
Күзәтте ул һаман гомерем юлын,
Ялгышларым булса, төзәтте.
Хезмәт яратырга, туган җиргә
Тугрылыкка мине өйрәтте.
Кыенлыклар килсә, әле дә ул
Бирешмә! – дип, гүя эндәшә.
Күңелемдә шулай гомерем буе
Укытучым килә янәшә.
1 нче укытучыга рәхмәт сүзләре: Хөрмәтле беренче укытучыларыбыз Роза апа, Нәзифә апа, Гөлшат апа. Сез чын мәгънәсендә безнең икенче әниебез булдыгыз! Сез каләм тотарга, язарга, хәреф танырга өйрәттегез. Безгә чын кешеләр булырга этәргеч бирдегез. Шук-шаян, күзләре янып торган, уйлары уенда булган ничә баланы үзегезгә караттыгыз, тыңлаттыгыз. Безнең балачакны тагын да матур, алай гына түгел, эчтәлекле, файдалы да итә алдыгыз. Кеше өчен иң мөһим сыйфатларны өйрәттегез. Олыларны хөрмәтләргә, кечеләрне якларга, кеше белән исәнләшеп йөрергә, ярдәмчел булырга, теләсә нинди очракта кеше булып калырга өндәдегез. Безнең сезгә рәхмәтебез чиксез. Сез безне олы юлга хәзерләүдә көчегезне кызганмадыгыз, үзегез белгәннәрне өйрәтергә тырыштыгыз. Бик зур рәхмәт Сезгә, безнең беренче укытучыбыз! Без Сезнең яхшылыкларыгызны беркайчан да онытмабыз!
(Кызганычка каршы бүген безнең арабызда Роза Мунавировна һәм Глүс Нурлыгаянович юк. Аларнын урыннары җәннәттә булсын!)
А.Б. Хөрмәтле беренче укытучылар котлау сүзне сезгә бирәбез! Рәхим итегез!
Класс җитәкчесенә рәхмәт сүзләре:
Хөрмәтле һәм сөекле сыйныф җитәкчебез Гөлсинә апа!
Гөлүсә апа!
Без Сезгә чын күңелебездән һәм йөрәгебездән чыккан рәхмәт сүзләребезне белдерәбез.
Сез безне шундый якын күрдегез ки, әйтерсең лә, без барыбыз да Сезнең үз балаларыгыз идек.
Безне олы тормыш юлына әзерләүче, авырлыкларны җиңәргә, югалып калмаска өйрәтүче кешебез нәкъ тә менә Сез булдыгыз.
Сез кирәк чакта яхшы дус та, киңәшче дэ, белем бирүче дә була белдегез. Әлбәттә, булгандыр безгә үпкәләгән чакларыгыз да, шулай бит инде ул – балачакта барысын да уйлап эшләмисең.
Сүз тыңламаган чаклар да булгалады, өй эшләрен эшләмичә килгән яисә күңелегезгә хуш килмәстәй эшләр эшләгән чаклар да булгандыр.
Шул чакларда Сез безгә киңәшләр бирә идегез. Әлбәттә, без ул вакытларда киңәшләрегезнең ни дәрәҗәдә кирәклеген аңлап җиткермәгәнбез. Ә менә хәзер аңлыйбыз, бар да үзебез өчен кирәк булган икән.
Кадерле укытучыларыбыз, без Сезгә чиксез рәхмәтле. Без Сезне һәрчак якын күрербез, яратырбыз, онытмабыз.
Авыр хезмәтегездә Сезгә сабырлык һәм зурдан-зур уңышлар телибез.
А.Б. Хөрмәтле класс җитәкчеләре сезнең дә укучыларга әйтер теләкләрегез бардыр, рәхим итегез!
(сыйныф җитәкчесе котлавы)
А.б. Бүген 4 нчы сыйныф укучыларының Башлангыч класстан чыгарылыш көне,бүген алар өчен дә тантаналы көн. Әйдәгез сүзне аларга бирик.
Укытучы язгы кояш кебек,
Күңелемне назлап жылыта.
Авыр чакта ярдәм кулы суза,
Сабыр сүзе белән юата.
Белем сере белән сукмаклардан
Ачтың миңа юлның яктысын.
Укытучым, жырларымда чагыла
Изге уйларымның яктысы.
Нинди рәхмәтләр дә аз булыр күк,
Аз булыр күк теләгән теләгебез.
Зур хөрмәтләр белән моңлы-җырыбыз
Булсын сезгә безнең бүләгебез.
(Гүзәл җырлый. “Укытучым, сезгә карап”)
Укытучым минем, сүнмәс назым,
Якты язым-балачакларым,
Мин гомергә, әнкәм белән бергә,
Күңелемдә Сезне саклармын.
Якты яздай матур бу бәйрәмдә,
Кабат Сезне күргән чагымда,
Күңелемне сабый бала иткән
Хисләр кабатланды тагын да.
Бер тутырып күзгә карау белән
Уебызны аңлый алдыгыз.
Шуңа күрә безнең күңелләрдә
Онытылмаслык булып калдыгыз.
Җылы караш назлы сүзләреңнән
Тойдым синең йөрәк җылыңны
Укытучым, иң кадерле кешем,
Бүләк итеп ал син шушы букетны.
(укытучыларга чәчәкләр бирү)
1 ук. Безнең бүгенге бәйрәм көнендә 1 нче сыйныф укучыларына да әйтер сүзебез бар. Мәктәбебезнең эстафетасын без алар кулына тапшырабыз.
Эзлән, энем, эзең калсын җирдә,
Кечкенәме, зурмы-барыбер.
Тар булса да, яңа сукмак яса,
Аны зурайтучы табылыр.
Укыгыз сез гөрләп мәктәпләрдә,
Нур балкысын сезнең йөзләрдә,
Сез бәхетле һәм иң сөеклеләр
Безнең бөек Татар илендә!
“Голубой вагон” көенә җыр яңгырый:
Безнең соңгы елыбыз бетә инде,
Мәктәп тормышы артта калды.
Барыбыз бер гаилә булып яшәдек,
Уңыш гел янда атлап барды.
Кушымта:
Беренче сыйныфлар,
Барысы да алда,
Сезнең өчен өле
Яңа таң атар!
Тырышып укыгыз,
Тәртипле булыгыз,
Барыгыз да сезнең
Үз юлын табар!
(Көй дәвам итә, без беренче сыйныфларга шарлар өләшәбез)
Безнең алда олы сынау тора,
Без торабыз юллар чатында,
Безнең алда төрле юллар ята,
Төрле якка юллар чакыра.
Без укыган шушы мәктәпләрдән
Укып чыккан күпме белгечләр!
Алар саны артыр безнең белән,
Безне көтә алда күп эшләр.
Кайсы гына юлны сайласаң да,
Туры юлдан, дустым, туры бар.
Мәктәбеңдә калган остазларың
Адымыңны күзләп торырлар.

1 ук. 	Агым судай челтерәшеп
Үтте мәктәп еллары,
Озатып калды безне җәйгә
Көмеш кыңгыраулары.
Сау бул, мәктәп, сентябрьдә
Көтмә зарыгып безне –
Төрлебез төрле җирләрдә
Каршыларбыз бу көзне.
Сабыр итче бераз, вакыт,
Үтми торсын еллар да.
Җыелсыннар унберләр дә
Кыңгырауны тыңларга.
Аның соңгы чыңлавы,
Хушыгыз, мәктәп еллары.
Аерылышуны сизеп
Чыңлый күңел кыллары.
“Школа, школа, я скучаю" (Сливки) (кызлар башкаруында)
Школьный двор и смех подружек,
Самый чистый, самый звонкий,
И бегут по теплым лужам
Босоногие девчонки.
И уже других качают
Наши школьные качели.
Школа, школа, я скучаю,
Как мы быстро повзрослели…
Припев:
А записки с голубками
Все летят ко мне из детства,
Беспокоят мою память,
Никуда от них не деться.
Я своих подружек школьных
Иногда еще встречаю.
Оказалось, это больно…
Школа, школа, я скучаю
Мы учились, мы влюблялись,
И с тобой делили тайны.
Эти 10 лет промчались,
Прозвенел звонок прощальный.
В сентябре откроешь двери
Ты совсем другим ребятам.
Школа, школа, я не верю,
Что прошло все без возврата…
А.Б. 11ел уку дәверендә сез меңнәрчә кыңгырау тавышын ишеттегез. Бүген яңгыраячак кыңгырау – соңгы кынгырау сезнең күңелләрдә мәңге сакланыр.
(Моңлы көй уйный. 11 нче сыйныф егете кыңгырау тоткан 1 нче сыйныф укучысын җилкәсенә утыртып мәйданны әйләнә. Бу вакытта шигырь яңгырый:)
Дәшә серле юллар,
Башта төрле уйлар,
Яшь йөрәктә чыңлый мең сорау.
Якты юллар телеп,
Матурлыкка өндәп
Саубуллаша көмеш кыңгырау.
Бир кулыңны, дустым,
Ерак юлга чыктык,
Тау артында болыт аллана.
Безнең юллар бара
Ерак офыкларга,
Офыктагы серле таңнарга.
Ямансуда кебек,
Аерылуны белеп,
Урамнарны җырлап бер урау.
Көмеш тавыш тынмый,
Йөрәкләрдә чыңлый,
Соң мәртәбә чыңлый кыңгырау.
“Соңгы кыңгырау” җырлап чыгып китәләр…
Ашыгасыз, һаман ашыгасыз,
Ни көткәнен белми һичкем дә —
Сезнең юллар вакыт кулында гел,
[bookmark: _GoBack]Сезнең юллар язмыш иркендә.
Хәерле юл!
Хәерле юл, сезгә, укучылар!
